
Berani menyoal Islam di Darfur 

 

 

 

Orang Massalit merupakan 

sekumpulan 400,000 orang di 

Sudan (kebanyakannya di 

Darfur) dan di Chad Timur.  

Mereka hidup sebagai petani-

petani saraan hidup di rantau 

yang gersang ini, bergantung 

sepenuhnya pada musim 

hujan yang datang sekali 

setahun untuk meneruskan 

kehidupan mereka.  Bijirin 

millet merupakan tanaman 

makanan ruji mereka dan 

kacang tanah ditanam untuk 

dijual.  Orang Massalit amat 

bangga dengan ternakan 

lembu mereka, walaupun 

banyak binatang yang telah 

mati dalam musim-musim 

kemarau yang sebelumnya.  

Rumah-rumah orang Massalit 

merupakan pondok-pondok 

berbentuk bulat yang diperbuat 

daripada jerami dan rumput.  

Walaupun kehidupan mereka 

sukar, biasanya mereka 

merupakan orang-orang yang 

ceria. 

 Malangnya, banyak 

perkara yang telah berubah 

bagi orang-orang Massalit 

dalam masa tiga tahun ini, 

kerana mereka merupakan 

salah satu suku ethnik yang 

terlibat dalam krisis Darfur di 

mana 200,000 orang telah 

dibunuh sejak 2003.  Majoriti 

orang Massalit, di  Darfur, 

terpaksa melarikan diri ke 

khemah-khemah pelarian di 

Sudan, atau menyeberangi 

sempadan ke Chad.  Orang 

Massalit di Chad telah 

menerima saudara-saudara 

mereka dari Sudan dengan 

ramah tetapi sememangnya 

mereka tidak dapat 

menampung kedatangan 

begitu ramai orang pelarian.  

Kini terdapat lebih kurang 

150,000 khemah pelarian 

orang Massalit di Chad.  

Dalam masa satu tahun yang 

lalu ini, pemberontak-

pemberontak Sudan telah 

menyeberangi sempadan ke 

Chad untuk membunuh, 

merompak dan merogol.  

Mereka berkata, “Kamu hanya 

hamba, tanah ini milik kami.” 

 Melalui penderitaan 

yang disebabkan oleh orang-

orang berlatarbelakang Muslim 

ini, ramai orang Darfur telah 

berani menyoal kepercayaan 

diri mereka sendiri, bahkan 

ada yang tidak lagi berdoa.  

Penginjilan Kristian dilarang, 

namun, dorongan rohani dan 

kesaksian biasanya diterima.  

Terdapat beberapa orang 

pengikut Kristus yang melayani 

di rantau ini.   Di dalam banyak 

khemah-khemah pelarian, 

sekolah-sekolah telah 

dimulakan dan ramai orang 

dewasa yang berminat belajar 

membaca. 

 

 

BAHAN-BAHAN DOA: 

 Berdoalah agar 

keadaan dahsyat di 

Darfur akan berakhir. 

 Berdoalah agar aspek-

aspek positif 

kebudayaan Massalit 

tidak akan berubah 

disebabkan krisis ini, 

dan agar mereka dapat 

membezakan di antara 

pengaruh yang baik dan 

jahat di dalam 

kehidupan mereka. 

Berdoalah agar Tuhan akan 

membuka hati orang-orang 

Massalit yang menderita ini 

untuk menerima Firman dan 

penyembuhanNya, 

mewujudkan komuniti-komuniti 

orang percaya yang baru di 

mana orang-orang Massalit 

yang percaya dapat berkongsi 

dalam bahasa mereka sendiri 

kepada orang-orang di 

sekeliling mereka. 

